ინფორმაციული ტექნოლოგიების დეპარტამენტის
დებულება

მუხლი 1. ინფორმაციული ტექნოლოგიების დეპარტამენტის სტრუქტურა
ინფორმაციული ტექნოლოგიების დეპარტამენტი მოიცავს შემდეგ სამმართველოებს:
ა) ინფორმაციული ტექნოლოგიების პოლიტიკისა და ინფრასტრუქტურის ადმინისტრირების სამმართველო;
ბ) ტექნიკური უზრუნველყოფისა და ადმინისტრირების სამმართველო.
მუხლი 2. ინფორმაციული ტექნოლოგიების დეპარტამენტის  ამოცანები და ფუნქციები 
2.1.  ინფორმაციული ტექნოლოგიების დეპარტამენტის (შემდგომში - დეპარტამენტი) ძირითადი ამოცანაა სამინისტროს მიზნების მისაწევად საქმიანობის ხელშეწყობა, თანამედროვე ინფორმაციული ტექნოლოგიებისა და სისტემების დანერგვა და მათი მომსახურებისა და განვითარების უზრუნველყოფა.
2.2. დეპარტამენტი დასახული მიზნების მისაღწევად საქმიანობას წარმართავს მის დაქვემდებარებაში არსებული სამმართველოების მეშვეობით.
2.3. დეპარტამენტი ანგარიშვალდებულია მინისტრისა და კურატორი მინისტრის მოადგილის წინაშე.
2.4. დეპარტამენტის სამმართველოების ფუნქციებია:
ა) ინფორმაციული ტექნოლოგიების პოლიტიკისა და ინფრასტრუქტურის ადმინისტრირების სამმართველო:
ა.ა) ინფორმაციული ტექნოლოგიების პოლიტიკის მიმართულებით:
ა.ა.ა) სამინისტროსა და სამინისტროს სახელმწიფო კონტროლს დაქვემდებარებული საჯარო სამართლის იურიდიული პირების ინფორმაციულ ტექნოლოგიებზე მომუშავე სამსახურების (პირების) მეთოდური ხელმძღვანელობა და საქმიანობის კოორდინაცია;
ა.ა.ბ) სამინისტროს შესაბამისი სტრუქტურული ერთეულებისა და საჯარო სამართლის იურიდიული პირების ინფორმაციული ტექნოლოგიების მდგრადობის, უსაფრთხოებისა და ეფექტურობის უზრუნველსაყოფად შესაბამისი პოლიტიკის შემუშავება და განხორციელება/განხორციელების კოორდინაცია;
[bookmark: _Hlk59458618]ა.ა.გ) ,,ინფორმაციული უსაფრთხოების შესახებ“ საქართველოს კანონის მოთხოვნების შესაბამისად, სამინისტროს შესაბამისი სტრუქტურული ერთეულებისა და საჯარო სამართლის იურიდიული პირების ინფორმაციული აქტივების მთლიანობის, ხელმისაწვდომობისა და კონფიდენციალობის უზრუნველსაყოფად, ინფორმაციული უსაფრთხოების მენეჯერთან ერთად, საჭირო სისტემის დანერგვის სამუშაოების წარმართვის უზრუნველყოფა; 
ა.ა.დ) სამინისტროს შესაბამისი სტრუქტურული ერთეულებისა და საჯარო სამართლის იურიდიული პირების ჩართულობით, სამინისტროს სერვერული და საქსელო ინფრასტრუქტურის ექსპლოატაციის მოთხოვნების განსაზღვრა და შესაბამისი დოკუმენტების შემუშავება;
ა.ა.ე) სამინისტროს შესაბამისი სტრუქტურული ერთეულებისა და საჯარო სამართლის იურიდიული პირების ჩართულობით, სამინისტროს სერვერული ცენტრის საქსელო ინფრასტრუქტურის და სერვერული რესურსების გამოყოფის/განაწილების, მართვისა და მონიტორინგის, სამინისტროს სერვერულ ცენტრში არსებული მონაცემთა ბაზებისა და საინფორმაციო სისტემების ტექნიკური და ტექნოლოგიური მომსახურების, საინფორმაციო სისტემებისა და მონაცემთა ბაზების რეზერვირება/აღდგენის, საკომუნიკაციო და სოციალური რესურსების მდგრადობისა და უსაფრთხოების, სამინისტროსა და სამსახურების ინტერნეტ რესურსების ოპტიმიზაციის, სამინისტროსა და სამსახურების, ასევე, პარტნიორი ორგანიზაციების ინფორმაციულ სისტემებთან წვდომის (როგორც ლოკალური, ასევე დაშორებული), მომხმარებელთა მართვის, პაროლების შექმნისა და განახლების, სამინისტროსა და სამსახურების თანამშრომელთა კომპიუტერული სამუშაო ადგილების მოწყობის (ტექნიკური და სოფტვერული საშუალებების), სამინისტროს პარტნიორებისა და სტუმრების მიერ სამინისტროს IT რესურსებთან წვდომის პოლიტიკის განსაზღვრა, შესაბამისი მარეგულირებელი, სახელმძღვანელო და სარეკომენდაციო დოკუმენტების შემუშავება და ზემდგომი სტრუქტურული ერთეულის ხელმძღვანელისთვის წარდგენა;

ა.ბ) ინფრასტრუქტურის ადმინისტრირების მიმართულებით:
ა.ბ.ა) ეფექტიანი ადმინისტრირების, მომსახურებისა და განვითარების მიზნით, სამინისტროს ინფორმაციული სისტემებისა და ტექნოლოგიური ინფრასტრუქტურის მდგრადი მუშაობის უზრუნველყოფა;
ა.ბ.ბ) სამინისტროს შესაბამისი სტრუქტურული ერთეულებისა და საჯარო სამართლის იურიდიული პირების ინფორმაციული ტექნოლოგიებით უზრუნველყოფის ტექნიკური და ტექნოლოგიური მომსახურებით უზრუნველყოფა;
ა.ბ.გ) სამინისტროს შესაბამისი სტრუქტურული ერთეულებისა და საჯარო სამართლის იურიდიული პირების ინფორმაციული სისტემებისა და ტექნოლოგიური გადაწყვეტილებების დანერგვის პროექტების შემუშავების უზრუნველყოფა და მათი განხორციელების კოორდინაცია;
ა.ბ.დ) სამინისტროს შესაბამისი სტრუქტურული ერთეულებისა და საჯარო სამართლის იურიდიული პირების მოთხოვნით, ინფორმაციის ანალიზისათვის საჭირო პროგრამული უზრუნველყოფის შესაქმნელად საჭირო ტექნიკური და ტექნოლიოგიური გადაწყვეტილებების შერჩევა. 
ა.ბ.ე) საჯარო სამართლის იურიდიული პირებში ინფორმაციულ ტექნოლოგიებზე მომუშავე სამსახურების (პირების) მეთოდური ხელმძღვანელობა და მათი საქმიანობის კოორდინაცია;
ა.ბ.ვ) სამინისტროსა და საჯარო სამართლის იურიდიული პირების თანამშრომელთა მხრიდან საქსელო და სერვერული რესურსების, ინფორმაციული სისტემებისა და მონაცემთა ბაზების მოხმარების წესების შესრულების მონიტორინგი;
ა.ბ.ზ) ინფორმაციული ტექნოლოგიების დანერგვის/განვითარების პროექტების შემუშავებისა და განხორციელების პროცესების კოორდინაციის მიზნით, საჯარო სამართლის იურიდიული პირებისგან ინფორმაციული სისტემების ტექნიკური ამოცანებისა და სპეციფიკაციების გამოთხოვა, განხილვა და დასკვნების/რეკომენდაციების მომზადება;
ა.ბ.თ) სამინისტროს შესაბამის სტრუქტურულ ერთეულებსა და საჯარო სამართლის იურიდიულ პირებში IT ტექნოლოგიების განვითარების მიზნით, განსახორციელებელი შესყიდვების დოკუმენტაციის განხილვა, სათანადო დასკვნის მომზადება და შესაბამისი სტურქტურული ერთეულისათვის წარდგენა, საქმიანობის ფარგლებში, შესყიდვების განხორციელების მიზნით, სახელმწიფო შესყიდვების სამმართველოსთვის შესასყიდი საქონლის, მომსახურებისა და სამუშაოთა შესახებ ინფორმაციის, მათ შორის, ტექნიკური მახასიათებელების განსაზღვრა და მიწოდება, ასევე, თავისი საქმიანობის ფარგლებში დადებული საქონლის, მომსახურებისა და სამუშაოთა შესყიდვების ხელშეკრულებით გათვალისწინებული პირობების შესრულების მიმდინარეობის ზედამხედველობა და მიღება-ჩაბარების აქტზე ხელმოწერით ხელშეკრულების შესრულების დადასტურება, ასევე, დადებული ხელშეკრულების პირობების დარღვევის გამოვლენა და ასეთ შემთხვევაში, სახელმწიფო შესყიდვების სამმართველოსა და იურიდიული დეპარტამენტისთვის ინფორმაციის მიწოდება;
ა.ბ.ი) ინფორმაციული სისტემების ტექნიკური ამოცანების შემუშავების, განხორციელებისა და დანერგვის კოორდინაცია;
ა.ბ.კ) ინფორმაციული სისტემების განვითარების ერთიანი პლატფორმის განსაზღვრა მათი ურთიერთინტეგრაციის უზრუნველყოფის მიზნით;
ა.ბ.ლ) ინფორმაციული სისტემების მონაცემთა ბაზების მომსახურების (განახლება, ოპტიმიზაცია, რედაქტირება, არქივაცია, აღდგენა და სხვა) უზრუნველყოფა;
ა.ბ.მ) სამინისტროს შესაბამისი სტრუქტურული ერთეულებისა და საჯარო სამართლის იურიდიული პირების მოთხოვნის საფუძველზე, ინფორმაციის ანალიზისათვის საჭირო პროგრამული უზრუნველყოფის შექმნა ან/და შესაქმნელად საჭირო ტექნიკური და ტექნოლიოგიური გადაწყვეტილებების შერჩევა;
ა.ბ.ნ) კომპიუტერული ქსელების ტოპოლოგიების შესწავლა, ტექნიკური პარამეტრების განსაზღვრა და დანერგვის უზრუნველყოფა;
ა.ბ.ო) სამინისტროს IT ინფრასტრუქტურის საქსელო მოწყობილობებისა და კომუნიკაციების დანერგვის, რეაბილიტაციის, განახლებისა და მოდერნიზაციის საჭიროებების შესწავლა და მათი უზრუნველყოფისათვის საჭირო ტექნიკური, ინფორმაციული და ინტელექტუალური რესურსების შესყიდვაზე წინადადებების ზემდგომი სტრუქტურული ერთეულის ხელმძღვანელისთვის წარდგენა;
ა.ბ.პ) სამინისტროს კავშირგაბმულობის სისტემის (ანალოგური და IP ტელეფონია) დანერგვა და შემდგომი მომსახურება;
ა.ბ.ჟ) სამინისტროს “ცხელი ხაზის” ფუნქციონირების ტექნიკური და ტექნოლოგიური უზრუნველყოფა;
ა.ბ.რ) სამინისტროს ვებ გვერდის ადმინისტრირების ტექნიკური უზრუნველყოფა;
ა.ბ.ს) ინფორმაციული ტექნოლოგიების რესურსებისა და შესრულების ვადების განსაზღვრის მიზნით, სამინისტროს შესაბამისი სტრუქტურული ერთეულებისა და საჯარო სამართლის იურიდიული პირების მიერ შემუშავებული პროექტებში ცვლილებების განხორციელება;
ა.ბ.ტ) სამინისტროს შესაბამისი სტრუქტურული ერთეულებისა და საჯარო სამართლის იურიდიული პირებში IT პრობლემებისა და ინციდენტების შესახებ ინფორმაციის გამოთხოვა და მონიტორინგი;
ა.ბ.უ) თავისი საქმიანობის ფარგლებში, სამინისტროს პოლიტიკის, სტრატეგიის, სამოქმედო გეგმისა და სახელმწიფო პროგრამების შემუშავებაში მონაწილეობის მიღება და პოლიტიკის დეპარტამენტთან თანამშრომლობა, ასევე, მათი შესრულების შესახებ ანგარიშების დადგენილი ფორმატითა და პერიოდულობით პოლიტიკის დეპარტამენტისთვის მიწოდება; 
ა.ბ.ფ) თავისი საქმიანობის ფარგლებში, სტატისტიკური ინფორმაციის მოძიებისა და ანალიზის სამმართველოსთვის, მისი მოთხოვნის საფუძველზე, მონაცემების და ინფორმაციის (მათ შორის, სტატისტიკური მონაცემების) წარდგენა;
ა.ბ.ქ) კომპეტენციის ფარგლებში და საჭიროებისამებრ, კანონმდებლობით დადგენილი წესით, სამინისტროს ერთიანი ბიუჯეტის პროექტის შემუშავების, წლიური  საბიუჯეტო  კანონით  სამინისტროსათვის   დამტკიცებული  ბიუჯეტის  კვარტალური განწერის შედგენის, სახელმწიფო ბიუჯეტის შესახებ საქართველოს კანონით გათვალისწინებულ ასიგნებებში შესატანი ცვლილებების მომზადების პროცესში საფინანსო-ეკონომიკურ დეპარტამენტთან თანამშრომლობა, ასევე, აღნიშნული დეპარტამენტისთვის წლიური საბიუჯეტო კანონით სამინისტროსთვის გათვალისწინებული ასიგნებების ხარჯვის შესახებ ყოველკვარტლური და ყოველწლიური ანგარიშების (3, 6, 9 თვის) წარდგენა;
ა.ბ.ღ) შიდა აუდიტის დეპარტამენტის მოთხოვნის საფუძველზე, მისთვის შესაბამისი ინფორმაციისა და ანგარიშების, მათ შორის, თავისი საქმიანობის ფარგლებში, სტრატეგიული, წლიური და ინდივიდუალური გეგმების შესახებ მასალების, გაწეული საქმიანობის შესახებ კვარტალური და წლიური ანგარიშები წარდგენა;    
ა.ბ.ყ) სამმართველოში შემოსული კორესპონდენციის განხილვა, დამუშავება და რეაგირების მოხდენა, საჭიროებისამებრ, საზოგადოებასთან ურთიერთობისა და საინფორმაციო/საკონსულტაციო მომსახურების სამმართველოს მომართვის საფუძველზე მოქალაქეებთან შეხვედრებში მონაწილეობის მიღება;
ა.ბ.შ) საჯარო ინფორმაციის გაცემაზე პასუხისმგებელი სტრუქტურული ერთეულისთვის შესაბამისი საჯარო ინფორმაციის მიწოდება;
ა.ბ.ჩ) მასმედიასთან ურთიერთიობისა და ღონისძიებების დაგეგმვის სამმართველოსთვის მისი კომპეტენციის ფარგლებში განხორციელებული რეფორმების, პროექტების შესახებ, ასევე, სამინისტროს ვებ-გვერდზე განთავსების მიზნით, მიმდინარე სიახლეების და ღონისძიებების შესახებ ინფორმაციის დროული მიწოდება;
ა.ბ.ც) კომპეტენციის ფარგლებში ბრძანებების პროექტების მომზადება;
ა.ბ.ძ) მოქმედი კანონმდებლობით დადგენილ ფარგლებში, დაკისრებული ფუნქციებისა და ამოცანების შესრულების მიზნით, სხვა უფლებამოსილებების განხორციელება.

ბ) ტექნიკური უზრუნველყოფისა და ადმინისტრირების სამმართველოს მიმართულებით:
ბ.ა) საჯარო სამართლის იურიდიული პირებში ინფორმაციულ ტექნოლოგიებზე მომუშავე სამსახურების (პირების) მეთოდური ხელმძღვანელობა და მათი საქმიანობის კოორდინაცია;
ბ.ბ) სამინისტროს შესაბამისი სტრუქტურული ერთეულების ინფორმაციული ტექნოლოგიებით უზრუნველყოფის ტექნიკური და ტექნოლოგიური მომსახურების განხორციელება;
ბ.გ) სამინისტროს შესაბამისი სტრუქტურული ერთეულებისა და საჯარო სამართლის იურიდიული პირების ინფორმაციული ტექნოლოგიების დანერგვის პროექტების შეიმუშავება და მათი განხორციელების კოორდინაცია;
ბ.დ) სამინისტროს შესაბამისი სტრუქტურული ერთეულებისა და საჯარო სამართლის იურიდიული პირების ინფორმაციული ტექნოლოგიების განვითარების მიზნით, განსახორციელებელი შესყიდვების დოკუმენტაციის განხილვა და სათანადო დასკვნის მომზადება;
ბ.ე)  სამინისტროს ინფორმაციული სისტემების ტექნიკური ამოცანების შემუშავების, განხორციელებისა და დანერგვის კოორდინაცია;
ბ.ვ) სამინისტროს შესაბამისი სტრუქტურული ერთეულების კომპიუტერული სამუშაო ადგილების, რეაბილიტაციის, განახლებისა და მოდერნიზაციის საჭიროებების შესწავლა და მათი უზრუნველყოფისათვის საჭირო ტექნიკური, ინფორმაციული და ინტელექტუალური რესურსების შესყიდვაზე წინადადებების მომზადება სამინისტროს შესაბამისი სტრუქტურული ერთეულის ჩართულობით და ზემდგომი სტრუქტურული ერთეულის ხელმძღვანელისთვის წარდგენა;
ბ.ზ) სამინისტროს შესაბამისი სტრუქტურული ერთეულების კომპიუტერული სამუშაო ადგილების, საქსელო მოწყობილობებისა და კომუნიკაციების ტექნიკური და ტექნოლოგიური მომსახურება:
· კომპიუტერული და საოფისე ტექნიკის გაუმართაობების დიაგნოსტიკა, პროფილაქტიკური სამუშაოების (სისტემებისა და ცალკეული პროგრამების განახლება, ვირუსებზე შემოწმება, ინფორმაციის არქივაცია და დაცვა) სისტემატურად განხორციელება, შესაძლებლობების ფარგლებში, მათი მიმდინარე შეკეთების ორგანიზება, მწყობრიდან გამოსული ტექნიკის საგარანტიო ან მიმდინარე შეკეთებისათვის საჭირო სათადარიგო ნაწილებისა და მომსახურების საჭიროების შესახებ რეკომენდაციების შემუშავება და მათ შესრულებაზე კონტროლის განხორციელება;
· კომპიუტერული სამუშაო ადგილების ექსპლუატაციის ნორმების დოკუმენტებისა და  ინსტრუქციების შემუშავება და ზემდგომი სტრუქტურული ერთეულის ხელმძღვანელისთვის წარდგენა;
· კომპიუტერული ქსელის ტექნიკური და ტექნოლოგიური განახლებისა და მასში ახალი სამუშაო ადგილების ჩართვის უზრუნველყოფა;
· სამინისტროსა და სამსახურების სტრუქტურებს შორის ინფორმაციის ურთიერთგაცვლის ოპერატიულობისა და კოორდინაციის ხარისხის ამაღლების მიზნით თანამედროვე პროგრამული უზრუნველყოფის დანერგვა და მათში მომხმარებელთა ინტეგრაცია;
· საქსელო აპარატურისა და კომუნიკაციების ტექნიკური და ტექნოლოგიური მომსახურება;
· გასამრავლებელი აპარატურის და საბეჭდი მოწყობილობების ტექნიკური და პროგრამული მომსახურება, მათ სახარჯი მასალებითა და ცვეთადი ნაწილებით უზრუნველყოფა.
ბ.თ) სამინისტროს შესაბამისი სტრუქტურული ერთეულების ჩართულობით, კომპიუტერული ტექნიკისა და ტექნოლოგიების სახელმწიფო შესყიდვების გეგმის მომზადება  და ზემდგომი სტრუქტურული ერთეულის ხელმძღვანელისთვის წარდგენა, საქმიანობის ფარგლებში, შესყიდვების განხორციელების მიზნით, სახელმწიფო შესყიდვების სამმართველოსთვის შესასყიდი საქონლის, მომსახურებისა და სამუშაოთა შესახებ ინფორმაციის, მათ შორის, ტექნიკური მახასიათებელების განსაზღვრა და მიწოდება, ასევე, თავისი საქმიანობის ფარგლებში დადებული საქონლის, მომსახურებისა და სამუშაოთა შესყიდვების ხელშეკრულებით გათვალისწინებული პირობების შესრულების მიმდინარეობის ზედამხედველობა და მიღება-ჩაბარების აქტზე ხელმოწერით ხელშეკრულების შესრულების დადასტურება, ასევე, დადებული ხელშეკრულების პირობების დარღვევის გამოვლენა და ასეთ შემთხვევაში, სახელმწიფო შესყიდვების სამმართველოსა და იურიდიული დეპარტამენტისთვის ინფორმაციის მიწოდება;
ბ.ი) ინფორმაციული ტექნოლოგიების რესურსებისა და შესრულების ვადების განსაზღვრის მიზნით, სამინისტროს შესაბამისი სტრუქტურული ერთეულებისა და საჯარო სამართლის იურიდიული პირების მიერ შემუშავებული პროექტებში ცვლილებების განხორციელება;  
ბ.კ) სამინისტროს შესაბამისი სტრუქტურული ერთეულებისა და საჯარო სამართლის იურიდიული პირებისგან არსებული IT პრობლემებისა და ინციდენტების შესახებ ინფორმაციის გამოთხოვა და მონიტორინგი;
ბ.ლ) პოლიტიკის დეპარტამენტის მიერ ჯანმრთელობის დაცვის საინფორმაციო სისტემების ფუნქციონირების უზრუნველყოფის  მარეგულირებელი მექანიზმებისა და ინსტრუმენტების შემუშავება/სრულყოფის პროცესში ჩართულობა და ტექნიკური მხარდაჭერის უზრუნველყოფა;
ბ.მ) თავისი საქმიანობის ფარგლებში, სამინისტროს პოლიტიკის, სტრატეგიის, სამოქმედო გეგმისა და სახელმწიფო პროგრამების შემუშავებაში მონაწილეობის მიღება და პოლიტიკის დეპარტამენტთან თანამშრომლობა, ასევე, მათი შესრულების შესახებ ანგარიშების დადგენილი ფორმატითა და პერიოდულობით პოლიტიკის დეპარტამენტისთვის მიწოდება; 
ბ.ნ) თავისი საქმიანობის ფარგლებში, სტატისტიკური ინფორმაციის მოძიებისა და ანალიზის სამმართველოსთვის, მისი მოთხოვნის საფუძველზე, მონაცემების და ინფორმაციის (მათ შორის, სტატისტიკური მონაცემების) წარდგენა;
ბ.ო) კომპეტენციის ფარგლებში და საჭიროებისამებრ, კანონმდებლობით დადგენილი წესით, სამინისტროს ერთიანი ბიუჯეტის პროექტის შემუშავების, წლიური  საბიუჯეტო  კანონით  სამინისტროსათვის   დამტკიცებული  ბიუჯეტის  კვარტალური განწერის შედგენის, სახელმწიფო ბიუჯეტის შესახებ საქართველოს კანონით გათვალისწინებულ ასიგნებებში შესატანი ცვლილებების მომზადების პროცესში საფინანსო-ეკონომიკურ დეპარტამენტთან თანამშრომლობა, ასევე, აღნიშნული დეპარტამენტისთვის წლიური საბიუჯეტო კანონით სამინისტროსთვის გათვალისწინებული ასიგნებების ხარჯვის შესახებ ყოველკვარტლური და ყოველწლიური ანგარიშების (3, 6, 9 თვის) წარდგენა;
ბ.პ) შიდა აუდიტის დეპარტამენტის მოთხოვნის საფუძველზე, მისთვის შესაბამისი ინფორმაციისა და ანგარიშების, მათ შორის, თავისი საქმიანობის ფარგლებში, სტრატეგიული, წლიური და ინდივიდუალური გეგმების შესახებ მასალების, გაწეული საქმიანობის შესახებ კვარტალური და წლიური ანგარიშები წარდგენა;    
ბ.ჟ) სამმართველოში შემოსული კორესპონდენციის განხილვა, დამუშავება და რეაგირების მოხდენა, საჭიროებისამებრ, საზოგადოებასთან ურთიერთობისა და საინფორმაციო/საკონსულტაციო მომსახურების სამმართველოს მომართვის საფუძველზე მოქალაქეებთან შეხვედრებში მონაწილეობის მიღება;
ბ.რ) საჯარო ინფორმაციის გაცემაზე პასუხისმგებელი სტრუქტურული ერთეულისთვის შესაბამისი საჯარო ინფორმაციის მიწოდება;
ბ.ს) მასმედიასთან ურთიერთიობისა და ღონისძიებების დაგეგმვის სამმართველოსთვის მისი კომპეტენციის ფარგლებში განხორციელებული რეფორმების, პროექტების შესახებ, ასევე, სამინისტროს ვებ-გვერდზე განთავსების მიზნით, მიმდინარე სიახლეების და ღონისძიებების შესახებ ინფორმაციის დროული მიწოდება;
ბ.ტ) კომპეტენციის ფარგლებში ბრძანებების პროექტების მომზადება;
ბ.უ) მოქმედი კანონმდებლობით დადგენილ ფარგლებში, დაკისრებული ფუნქციებისა და ამოცანების შესრულების მიზნით, სხვა უფლებამოსილებების განხორციელება.



